ՀԱՅՏԱՐԱՐՈՒԹՅՈՒՆ
հրավերի պարզաբանման մասին

Հայտարարության սույն տեքստը հաստատված է գնահատող հանձնաժողովի
 2023 թվականի մայիսի 05-ի թիվ 2 որոշմամբ և հրապարակվում է 
“Գնումների մասին” ՀՀ օրենքի 29-րդ հոդվածի համաձայն
Ընթացակարգի ծածկագիրը ՀՀԱՆ-ԲՄԽԾՁԲ-23/26
ՀՀ արդարադատության նախարարության կարիքների համար ծրագրային ապահովման /«Էլեկտրոնային դատարան» դատական գործերի էլեկտրոնային կառավարման միասնական համակարգի վարչական գործերով էլեկտրոնային մոդուլ/ մշակման խորհրդատվական ծառայությունների ձեռքբերման նպատակով կազմակերպված ՀՀԱՆ-ԲՄԽԾՁԲ-23/26 ծածկագրով գնման ընթացակարգի գնահատող հանձնաժողովը ստորև ներկայացնում է նույն ծածկագրով հրավերի վերաբերյալ 04 մայիսի 2023 թվականին ստացված հարցադրումները և դրանց վերաբերյալ 05 մայիսի 2023 թվականին տրամադրված պարզաբանումները`

Հարցադրում 1. - Խնդրում ենք պարզաբանել՝ արդյո՞ք վարչական գործերով էլեկտրոնային մոդուլը նախատեսվում է որպես գործող «Էլեկտրոնային դատարան» համակարգի բաժին, թե այն կարող է մշակվել որպես առանձին համակարգ (այլ տեխնոլոգիական հարթակի հիման վրա) և ինտեգրվել «Էլեկտրոնային դատարան» համակարգի հետ:
Պարզաբանում 1. - Վարչական գործերով էլեկտրոնային մոդուլը նախատեսվում է մշակել որպես առանձին ինքնուրույն համակարգ՝ ապահովելով հետագայում վեբ ծառայությունների միջոցով ինտեգրում «Էլեկտրոնային դատարան» և «E-Justice» հարթակների հետ:

Հարցադրում 2. - Ըստ hրավերում ներկայացված առաջարկի գնահատման կարգի/բանաձևի (ՄՀԳ = ՄՓՄ + ԱՌՄ + ՖՄՄ)՝ ֆինանսական միջոցներին տրվում է 40 միավոր, սակայն ARMEPS համակարգում որպես գնահատման մեխանիզմ նշված է ամենացածր գինը։ Խնդրում ենք պարզաբանել։

Պարզաբանում 2. - Ընտրված մասնակից է ճանաչվում այն մասնակիցը, որի Աշխատանքային ռեսուրսների (ԱՌՄ), մասնագիտական փորձառության (ՄՓՄ) և ֆինանսական միջոցների (ՖՄՄ) տրված գործակիցների հանրագումարը ամենաբարձրն է /համաձայն ՀՀԱՆ-ԲՄԽԾՁԲ-23/26 ծածկագրով գնման հրավերի 1-ին մասի 8.4-րդ կետի/: (Գնահատումն իրականացնում է գնահատող հանձնաժողովը) 

Հարցադրում 3. - Խնդրում ենք պարզաբանել՝ արդյո՞ք «ֆինանսական միջոցներ որակավորման չափանիշները հավաստող փաստաթղթեր» ներկայացնելու պահանջը վերաբերում է միայն ֆինանսական առաջարկին, թե պահանջվում է նաև ներկայացնել աուդիտի ենթարկված ֆինանսական հաշվետվություններ։ Եթե այո, խնդրում ենք նշել՝ ինչ ժամանակահատվածի համար։
Պարզաբանում 3. – Հրավերով աուդիտի ենթարկված ֆինանսական հաշվետվություն ներկայացնելու պահանջ չկա:

Հարցադրում 4. - Հաշվի առնելով, որ 10. ՈՐԱԿԱՎՈՐՄԱՆ ԵՎ ՊԱՅՄԱՆԱԳՐԻ ԱՊԱՀՈՎՈՒՄՆԵՐԸ բաժնում նշված 10.2 կետը նշում է միայն տուժանքի և կանխիկ փողի միջոցով արվող ապահովման մասին, սակայն նույն կետում կա հղում նաև բանկային երաշխիքի, խնդրում ենք հաստատել, որ որակավորման և պայմանագրի ապահովումները կարող են ներկայացվել տուժանքի ձևով։
Պարզաբանում 4. - Գնման ընթացակարգը կազմակերպվել է «Գնումների մասին» ՀՀ օրենքի 15-րդ հոդվածի 6-րդ մասի հիման վրա և եթե պայմանագիրը կնքելու իրավասության առաջացման պահին նախատեսված չեն ֆինանսական միջոցներ, ապա որակավորման և պայմանագրի ապահովումները ներկայացվում են միակողմանի հաստատված հայտարարության` տուժանքի կամ կանխիկ փողի ձևով: 

Եթե պայմանագիրը կնքելու իրավասության առաջացման պահին՝

նախատեսված ֆինանսական միջոցները գերազանցում են 25 մլն. ՀՀ դրամը, սակայն պայմանագրի ամբողջական կատարման համար հետագայում ևս պահանջվում են ֆինանսական միջոցներ, ապա պայմանագրի և որակավորման ապահովումները, հատկացված ֆինանսական միջոցների մասով, ներկայացվում է բանկային երաշխիքի կամ կանխիկ փողի, իսկ պահանջվող ֆինանսական միջոցների մասով՝ միակողմանի հաստատված հայտարարության՝ տուժանքի կամ կանխիկ փողի ձևով:

Հարցադրում 5. - Հրավերում կան հղումներ գնվելիք ծառայությունների գնման գնին, սակայն գինը սահմանված չէ։ Խնդրում ենք նշել գինը, եթե այն հասանելի է։
Պարզաբանում 5. - Գնման ընթացակարգը կազմակերպվել է «Գնումների մասին» ՀՀ օրենքի 15-րդ հոդվածի 6-րդ մասի 1-ին կետի հիման վրա:

Եթե ՏԱ որևէ կոնկերտ դրույթ մասնակցի համար ունի պարզաբանման կարիք, ապա անհրաժեշտ է հստակեցնել, թե որ հղմանն է վերաբերում հարցադրումը: 
Հարցադրում 6. - Ներկայացվող անձնակազմի աղյուսակից բացի արդյո՞ք անհրաժեշտ է կցել այլ փաստաթղթեր՝ որպես մասնակցի որակավորման հիմնավորում։ Եթե այո, խնդրում ենք նշել փաստաթղթի տեսակը։

Պարզաբանում 6. – Մասնակիցը առաջարկվող ամեն մասնագետի վերաբերյալ ներկայացնում է տվյալներ համաձայն ՀՀԱՆ-ԲՄԽԾՁԲ-23/26 ծածկագրով գնման հրավերով սահմանված ձևի և տվյալ մաս​նագետների հաստատած գրավոր համաձայնությունները` իրականացվելիք աշխատանքներում վերջիններիս ներգրավվելու մասին:

Հարցադրում 7. - Խնդրում ենք պարզաբանել 5. Արտաքին ինտերֆեյսի պահանջներ (External Interface Requirements) կետի 5.1.1 ենթակետը - Օգտատիրոջ ինտերֆեյսի դիզայնը պետք է համապատասխանի գործող «Էլեկտրոնային դատարան» դատական գործերի էլեկտրոնային կառավարման միասնական հարթակի  դիզայնին — ի՞նչ է իրենից ենթադրում համապատասխան դիզայնը: Խնդրում ենք տրամադրել նկարներ գործող համակարգից (screenshot):

Պարզաբանում 7. – Քանի որ «Քաղաքացիական դատավարության» մոդուլը դեռևս չի հանձնվել շահագործման և Պայմանագրի 2-րդ փուլը գտնվում է ընդունման/հանձնման գործընթացում, ապա վերջնական դիզայնի նկարները կտրամադրվեն մրցույթում հաղթող կազմակերպությանը:

Միևնույն ժամանակ, քանի որ ՏԱ-ում կան դիզայնի հետ կապված այլ մոտեցումներ, ուստի դիզայնի հետ կապված լուծումներում մասնակիցը կարող է ուղղորդվել տեխնիկական առաջադրանքում առկա նկարների տրամաբանությամբ՝ առաջարկելով նաև դիզայնի սեփական տարբերակը՝ միաժամանակ ապահովելով արդեն իսկ գործարկված դատական գործընթացների թվային մոդուլների ընդհանուր դիզայնի տեսանելի համապատասխանեցումը:

Հարցադրում 8. - Արդյոք ճի՞շտ է 5.1.2.-ի e. ստեղնաշարի դյուրանցումներ ենթակետի վերաբերյալ մեր ընկալումը, որը իրենից ենթադրում է keyboard shortcut հասկացողությունը։ Խնդրում ենք պարզաբանել տվյալ պահանջը և դրա բիզնես կարիքը։ 

Պարզաբանում 8. – «Ստեղնաշարի դյուրանցումներ» ձևակերպմամբ նկատի է ունեցվել ստեղնաշարով աշխատանքի այնպիսի հնարավորություն, որը թույլ կտա տվյալների հետ աշխատանք նաև առանց մկնիկի օգտագործման՝ պահպանելով դաշտից դաշտ անցնելու հերթականությունը և այլն, ինչպես նաև ցուցադրելով ստեղնաշարի վրա տառատեսակի դասավորությունը:  

Հարցադրում 9. - 5.1.2.-ի i. հասանելիություն տեսողության խնդիրներ ունեցող օգտատերերի համար, գույների խտրականություն և այլ հաշմանդամություն: Խնդրում ենք թվարկել, թե ինչ հասանելիության մասին է խոսքը (accessibility controls).
Պարզաբանում 9. – Լուծումներ մշակելիս մասնակիցը կարող է առաջնորդվել համաշխարհային օրինակելի փորձով, որպես օրինակ կարող է դիտարկվել WCAG 2.0 ուղեցույցը, W3C ստանդարտը և համարժեք այլ ստանդարտներ։

Հարցադրում 10. - 5.4. Կոմունիկացիաների ինտերֆեյս (Communications Interfaces) կետի 5.4.1 ենթակետում նշվում է — Անհրաժեշտ վեբ ծառայությունների (API) նկարագրերը Պատվիրատուն կներկայացնի Պայմանագիրը/համաձայնագիրը ստորագրելուց հետո 30 օրվա ընթացքում։ — հաշվի առնելով տասնամյակների մեր փորձը ոլորտում, ինչպես նաև բազմաթիվ իրականացրած հաջող ինտեգրացիաները տարբեր նախագծերի շրջանակներում, ցանկանում ենք հստակ նշել, որ պայմանագրի ստորագրումից հետո 30 օրվա ընթացքում հնարավոր չէ նախագծել API-ներ 25 ինտեգրման համար: Սա կախված է երրորդ կողմերից, նրանց կողմից API-ի հասանելիությունից և տրամադրվող փաստաթղթերի և համագործակցության որակից։ Ուստի, խնդրում ենք վերանայել տվյալ պահանջը և տեղեկացնել՝ արդյո՞ք դիտարկում եք երկարաձգել նշված 30 օրը։

Պարզաբանում 10. - «Անհրաժեշտ վեբ ծառայությունների (API) նկարագրերը Պատվիրատուն կներկայացնի Պայմանագիրը/համաձայնագիրը ստորագրելուց հետո 30 օրվա ընթացքում» դրույթը սահմանում է, որ Պատվիրատուն մրցույթում հաղթող կազմակերպությանը տրամադրելու է արտաքին և ներքին համակարգերի արդեն իսկ գոյություն ունեցող վեբ ծառայությունների նկարագրերը՝ կազմակերպելով Կատարողի համագործակցությունը «ԷԿԵՆԳ» ՓԲԸ հետ: Բացի այդ, եթե հնարավոր չլինի ներկայացնել որևէ նկարագիր կամ դրա իրականացման պայման, ապա ըստ ՏԱ-ի՝ նման հարցերը զետեղվելու են Հավելված Գ «Հարցերի ցանկում»: 30-օրյա ժամկետի երկարաձգում չի դիտարկվում՝ հաշվի առնելով առկա՝ ծրագրի մշակման համար սահմանված ռազմավարական ժամկետները:

Հարցադրում 11. - 5.4.2. ենթակետում թվարկվում են բոլոր 25 համակարգերը, որոնց հետ պետք է ինտեգրվի առաջարկվող համակարգը։ Արդյո՞ք հստակ են API փաստաթղթերը և արդյո՞ք փաստագրված են այդ համակարգերի ընդհանուր ինտեգրման հնարավորությունները։

Պարզաբանում 11. - Տե՛ս 10-րդ հարցի պարզաբանումը:

Հարցադրում 12. - Հղում անելով 10-րդ հարցին, լուծման ի՞նչ հնարավոր տարբերակներ են առաջարկվելու այն դեպքերում, եթե որոշ հավելվածներ չունենան ինտեգրման հնարավորություններ։

Պարզաբանում 12. - Տե՛ս 10-րդ հարցի պարզաբանումը:

Հարցադրում 13. - Բիզնես գործընթացներից ակնհայտ է դառնում, որ առաջարկվող համակարգում էլեկտրոնային վճարումների հնարավորության պահանջ կա, սակայն ինտեգրացիաների ցուցակը չի ներառում ARCA-ն կամ որևէ բանկ, ePOS: Ինչպե՞ս են արվելու էլէկտրոնային վճարումները։

Պարզաբանում 13. - Պետական տուրքերի վճարումն իրականացվելու է «e-payments» համակարգով, իսկ այլ դեպքերում կկիրառվեն ՀՀ բանկերի առկա լուծումները, որոնց վեբ ծառայությունները կտրամադրվեն հաղթող կազմակերպությանը:

Հարցադրում 14. - 6.2. Ապահովության պահանջներ (Safety Requirements) կետի 6.2.7.  ենթակետում նշվում է, որ — Չբացահայտված սխալների պատճառով կիրառական ծրագրային ապահովման խափանումների թիվը չպետք է գերազանցի 1 խափանումը ծրագրի հետ աշխատելու 1000 ցիկլում — խնդրում ենք պարզաբանել, թե ինչ է իրենից ենթադրում 1000 ցիկլը։

Պարզաբանում 14. - 1000 ցիկլ ձևակերպումը նշանակում է ծրագրային կոնկրետ մոդուլի, ֆունկցիայի, պատուհանի և/կամ այլ գործառույթի 1000 անգամ օգտագործումը/կիրառումը:

Հարցադրում 15. - Հղում անելով 7.7 Համակարգի երաշխիքային սպասարկում կետի, 7.7.2. Կատարողից պահանջել Համակարգում փոփոխությունների/ավելացումների կատարում (այդ թվում՝ նոր հնարավորությունների և լրացուցիչ ֆունկցիաների ներդրում)՝ ընդհանուր պայմանագրի 15 %-ի չափով՝ հիմք ընդունելով գործարկման ընթացքում ի հայտ եկած պահանջները — ենթակետին, ցանկանում ենք պարզաբանել, թե ով և ինչպես է գնահատելու փոփոխության 15%-ից ավելի կամ պակաս լինելը։

Պարզաբանում 15. -
Համակարգի ամբողջական ընդունում-հանձնումից հետո կողմերի միջև կկնքվի երաշխիքային սպասարկման համաձայնագիր/պայմանագիր: Պատվիրատուի ցանկացած լրացուցիչ պատվերի դեպքում Կատարողը կներկայացնի առկա շուկայական գների համատեքստում ողջամիտ գնային առաջարկ, որը Պատվիրատուի հետ քննարկվելուց հետո (այդ թվում բանակցությունների միջոցով) վերջնական կհաստատվի: Արդյունքում՝ մատուցված ծառայությունների արժեքների ձևավորված հանրագումարի տոկոսային հարաբերակցությունը կդիտարկվի սույն մրցույթի արդյունքում կնքվելիք պայմանագրի գնի համատեքստում:

Հարցադրում 16. - Քանի որ տեխնիկական առաջարկ ներկայացնելու պահանջ չկա, և մասնակիցը չի կարող նկարագրել իր կողմից առաջարկվող լուծումները, ինչպես է հնարավոր ներկայացնել պահանջներից տարբերվող տեխնիկական հնարավորությունները և արդյո՞ք այդպիսիք կարող են հանդիսանալ հայտի մերժման պատճառ։ Որպես օրինակ կարող են ծառայել վերևում թվարկված հարցերի առարկա հանդիսացող պահանջները։

Պարզաբանում 16. - Հրավերով և ՏԱ-ով մանրամասնորեն նախանշված են թվայնացման ենթակա գործառույթների բնութագրերը, միաժամանակ՝ հստակորեն մատնանշված են մրցույթի շրջանակում ներկայացվելիք փաստաթղթերը:
Սույն հայտարարության հետ կապված լրացուցիչ տեղեկություններ ստանալու համար կարող եք դիմել 

